
18 QERSHOR 2013 

BULETINI INFORMATIV 

Caktimi jo-adekuat i buxhetit pengon në mënyrë serioze punën e Këshillit 

Konsultativ për Komunitete 

Më 7-9 qershor 2013, Qendra Evropiane për Çështje të Minoriteteve (ECMI) Kosova organizoi 
një seminar dy-ditor me anëtarët e Këshillit Konsultativ për Komunitete (Këshilli) dhe 
Sekretariatin e tij, Zyrën e Kryeministrit të Kosovës (ZKM), dhe Zyrën Ligjore pranë Zyrës së 
Presidentit të Kosovës (OP). Seminari u organizua në kuadër të  mbështetjes së Këshillit të 
financuar nga Ambasada Norvegjeze në Prishtinë dhe me qëllim të adresimit të disa prej sfidave 
me të cilat përballet aktualisht Këshilli. 
 
Në seminar u ngritën dy çështje kryesore. Së pari, mungesa e qartësisë lidhur me ndarjen e 
përgjegjësive midis Sekretariatit të Këshillit dhe vetë Këshillit. Në mënyrë që të bëhet adresimi i 
kësaj çështjeje, ECMI Kosova do ta mbështesë zhvillimin e qartë të procedurave të brendshme. 
Së dyti, si sfidë kyçe është identifikuar mungesa e caktimit adekuat të buxhetit të Këshillit.  Kjo 
do të jetë temë kryesore e diskutimit të këtij buletini informativ, i cili do të përshkruajë çështjen 
dhe të argumentojnë se pa një rritje të konsiderueshme në buxhetin e Këshillit, ushtrimi i 
mandatit kushtetues në mënyrë efektive do të jetë i pamundur. 
                                  
Ligji për Mbrojtjen dhe Promovimin e të Drejtave të Komuniteteve dhe Pjesëtarëve të tyre në 
Kosovë (në tekstin e mëtejmë: Ligji për Komunitete) parashikon caktimin e buxhetit në mënyrë 
që ta lejojë Këshillin të funksionojë në mënyrë efektive përmes: [1] 

 
• angazhimit në studime dhe pyetësorë 
• kërkimit të këshillave nga ekspertët e jashtëm 
• ndërtimit të kapaciteteve të anëtarëve të saj; 
• publikimit të aktiviteteteve të saj; 
• angazhohimit në programimin në lidhje me çështjet e komuniteteve në Kosovë; 
• caktimit të një pjese të buxhetit të saj për organizatat përfaqësuese të komuniteteve, OJQ-

të dhe akterët e tjerë në mbështetjen e projekteve që synojnë kënaqjen e interesave të 
komuniteteve; 

• rregullimit të kapaciteteve ndërtuese brenda organizatave relevante në përfaqësësimin e 
komuniteteve për të ndihmuar në sigurimin e organizimit efektiv dhe artikulimin e 
interesave të komuniteteve. 

 
Për vitin 2013, buxheti i përgjithshëm i Këshillit është 87,385 Euro (i barabartë me buxhetin e tij 
në vitin 2012) dhe përfshin shtatë pozicione të ndara për Sekretariatin, tre prej të cilave nuk 
janë përmbumbushur. Buxheti i Këshillit dhe Sekretariatit të tij janë caktuar nga buxheti i OP, i  

 cili gjithashtu menaxhon buxhetin e Këshillit, meqenëse Sekretariati i Këshillit nuk posedon 

stafin e duhur në menaxhimin e buxhetin të vet. Pasi të kemi zbritur shumën e mbajtjes së 
Sekretariatit, afërsisht 60,000 Euro mbeten për financimin e funksionimit të Këshillit, duke 
përfshirë këtu mëditjet dhe kompenzimet e tjera financiare të anëtarëve të Këshillit. Për një 
institucion i cili ka rreth 30 anëtarë dhe mban takime të rregullta, Këshilli dukshëm është duke 
u financuar pak. Nuk është çudi që ky buxhet është duke u përdorur pothuajse tërësisht për 
mbulimin e takimeve të rregullta të Këshillit si dhe mbledhjet e grupeve punuese. 
  
Si pasojë, buxheti i kufizuar pamundëson Këshillin në zbatimin e ndonjërës nga masat e 
parapara me Ligjin për Komunitete (siç përshkruhet më sipër) dhe në këtë mënyrë pengon 
seriozisht funksionimin efektiv të Këshillit;  në situatën e tanishme, Këshilli nuk mund të 
zhvillojë programe konkrete apo aktivitete për përmirësimin e situatës së komuniteteve, dhe 
ambiciet e anëtarëve të Këshillit për përmbushjen e mandateve të tyre janë të destinuara të 
jenë të pasuksesshme.  
 
ECMI Kosova beson se buxheti i Këshillit duhet të rritet menjëherë në mënyrë që të sigurojë se 
Këshilli mund efektivisht të zbatojë mandatin e tij, siç përcaktohet në Kushtetutë dhe në Ligjin 
për Komunitete. Shumica e punës që Këshilli ka bërë deri më sot ka qenë e financuar nga 
jashtë, duke u mbështetur  nga qeveritë e Gjermanisë, Britanisë së Madhe dhe Norvegjisë. Në 
mënyrë që ky institucion i rëndësishëm të bëhen i qëndrueshëm dhe efektiv, Qeveria e 
Kosovës dhe Kuvendi duhet të miratojnë menjëherë ritjen e buxhetit të Këshillit. Në situatën 
aktuale, Këshilli nuk mund dhe nuk do të jetë në gjendje që në mënyrë efektive të ushtrojë 
funksionet dhe mandatin e vet. 
 

 

 
[1] Ligji për Komunitete, Nenet 12.11 & 12.13; Kushtetuta e Republikës së Kosovës, Neni 60 

Rreth ECMI Kosovës 

ECMI Kosova është organizata jo-qeveritare kryesore e angazhuar me çështjet e komuniteteve 

minoritare në Kosovë, me qëllim të përgjithshëm në zhvillimin e institucioneve gjithëpërfshrëse dhe 

përfaqësuese të cilat janë të ndjeshme ndaj komuniteteve minoritare dhe mbështesin një Kosovë 

shumë etnike. ECMI Kosova kontribuon në zhvillimin, forcimin dhe zbatimin e legjislacionit përkatës, 

përkrah institucionalizimin e komuniteteve të lidhura me organet qeveritare, dhe rrit kapacitetin e 

akterëve të shoqërisë civile dhe qeverisë në angazhimin kontruktiv dhe të qëndrueshëm me njëri-

tjetrin. 

